КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаын ичӧт да шӧр предпринимательство 

сӧвмӧдӧмсӧ бурмӧдӧм йылысь
   Сы могысь, медым водзӧ сӧвмӧдны Коми Республикаын ичӧт да шӧр предпринимательство, кыпӧдны экономика боксянь вынйӧр да конкурируйтны вермӧм, шуа:
 1.  Коми Республикаын ичӧт да шӧр предпринимательство сӧвмӧдӧм лыддьыны Коми Республикаса Веськӧдлан котырлӧн удж туйвизьясысь медся верктуяӧн.
2. Коми Республикаса Веськӧдлан котырлы:
1) лӧсьӧдны олысьяс костын выль предпринимательскӧй водзмӧстчӧмъяс вылӧ ышӧдӧм могысь;

2) координируйтны Коми Республикаса олӧмӧ пӧртысь власьт органъяслысь меставывса асвеськӧдлан органъяскӧд, федеральнӧй олӧмӧ пӧртысь власьт органъяскӧд ичӧт да шӧр предпринимательство сӧвмӧдан юалӧмъяс серти ӧтувъя уджсӧ;
3) лӧсьӧдны да збыльмӧдны 2020 воӧдз ичӧт да шӧр предпринимательстволы отсӧг сетан да сӧвмӧдан мераяс, сы лыдын:

котыртны Ичӧт да шӧр предпринимательство сӧвмӧдан федеральнӧй корпорациякӧд бур ӧтувъя удж;
бурмӧдны канму да муниципальнӧй коланлун вылӧ закупкаяс система ичӧт да шӧр предпринимательство субъектъясӧн участвуйтӧмӧн сы могысь, медым индӧм закупкаясӧн ичӧт да шӧр предпринимательство субъектъяс вермисны паськыдджыка вӧдитчыны;
 бырӧдны административнӧй мытшӧдъяс, чинтыны разрешительнӧй процедураяс ичӧт предпринимательство юкӧнын ичӧт да шӧр предпринимательство субъектъяслы инвестиция климат бурмӧдӧм вылӧ;
кыпӧдны ичӧт да шӧр предпринимательствояслы отсалан инфраструктура артмӧдысь организацияясса уджлысь окталун, восьтны  канму да муниципальнӧй услугаяс сетан уна мога шӧринъяс подув вылын асшӧр удж субъектъяслы консультация сетанінъяс;
кыскыны гражданаӧс, ӧтйӧза ӧтувъясӧс юалӧмъяс, нормативнӧй инӧда актъяс, кутшӧмъяс йитчӧны асшӧр удж нуӧдӧмкӧд, видлалӧм дорӧ;

отсавны эмбурӧн ичӧт да шӧр предпринимательство субъектъяслы урчитӧм пӧрадокын вӧрзьӧдны позьтӧм объектъяс сетӧмӧн, медым индӧм субъектъясыс вӧдитчисны наӧн производственнӧй да овмӧс нуӧдан уджын.
3. Вӧзйыны меставывса асвеськӧдлан органъяслы примитны ичӧт да шӧр предпринимательстволы татшӧм жӧ отсалан мераяс вынсьӧдӧм серти муниципальнӧй инӧда актъяс .

4. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысьлысь

могъяс недыр олӧмӧ пӧртысь                                                 С. Гапликов
Сыктывкар

